
{ २१७ }
কুমার নিজ অভিপ্রেত নির্বাণশব্দ শ্রবণ করিয়াই মুখ উত্তোলন করিয়া নয়নকাস্তিদ্বারা পদ্মশোভা বিক্ষেপপূর্বক তাহাকে দেখিয়াছিলেন । ১১৭ ৷
তিনি তাহার সেই বাক্যে এবং দেহদর্শনে প্রসন্ন হইয়া ঐ ' কন্যাকে লক্ষ্য করিয়া সুরত্ত হার এবং গুণোঞ্জল চিত্ত নিক্ষেপ করিয়াছিলেন । ১১৮ ।
রাজা উভয়ের বিলোকনানুকূল্যে মনোভাব জানিতে পারিয়া ঐ কন্যাটকে আনিয়া পুত্রের অন্তঃপুরমধ্যে সন্নিবিষ্ট করিয়াছিলেন । ১১৯ ৷
তৎপরে রাজপুত্র শান্তিকেই অধিকতর প্রিয় বিবেচনা করিয়া ষট সহস্ৰ কান্তাপরিবৃত নিজ অন্তঃপুরে প্রবেশ করিয়াছিলেন। ১২০ ৷
ইত্যবসরে নৈমিত্তিকগণ রাজাকে স্পষ্টই বলিয়াছিল যে আপনার পুত্র কল্য প্রাতঃকালেই মুনি অথবা চক্ৰবৰ্ত্ত হইবেন । ১২১ ৷
রাজা পুত্রের প্রব্রজ্যাভয়ে অত্যন্ত ভীত হইয়া এবং অনেকক্ষণ চিন্তা করিয়া পুরদ্বারে গমনাগমন রোধ করিয়া দিলেন। ১২২ ৷
তিনি দ্রোণোদন প্রভৃতি ভ্রাতৃগণকে দ্বারে সন্নিবেশিত করিয়া স্বয়ং অমাত্য ও সৈনিকগণ সহ নগরের মধ্যদেশে অবস্থান করিয়াছিলেন । ১২৩ ৷
তখন যশোধরা দেবী রাজপুত্র হইতে গর্ভ ধারণ করিয়া চন্দ্রমণ্ডলদ্বারা পাণ্ড রদ্যুতি শরৎকালীন আকাশের ন্যায় শোভমানা ছিলেন। ১২৪ ৷
নগরের দ্বাররক্ষাকার্য্যের একরাত্রমাত্র অবশিষ্ট থাকিতে সূৰ্য্যও শান্তিপ্রাপ্ত হইলেন এবং সেই দিনটাও যেন প্ৰব্ৰজ্যাভিমুখ হইয়াছিল । ১২৫ ৷

		 এই পাতা শেষ সম্পাদিত হয়েছে ০২:২৬টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

